
NUUSBRIEE = NOORDELIKE SINODE





 

5 Augustus 2008
1.  Sinode 2008
>>  Die reëlings vorder goed en elke afgevaardigde behoort die agenda reeds in die hand te hê.  Indien nie kan julle solank ons webwerf besoek en dit daarop lees: www.ngk-ntvl.com  Kliek op Sinodale Sake en dan op Sinode 2008.  As jy iets in die agenda raaksien waarop jy wil reageer, kan jy jou kommentaar stuur na noordsin@noordsin.co.za. 
Kommentaar op beoogde wysigings van bepalings is veral welkom.  Kyk na die verslag van die Sinodale Taakspan Regte.

>>  'n  Inligtingsbrief aan afgevaardigdes is aan elke kerkkantoor gestuur met die versoek om dit aan elke afgevaardigde deur te gee.  Neem asb kennis van die inhoud van die brief!  Skakel asb vir Hermien (012-440 6525) indien julle nog nie so 'n skrywe ontvang het nie. 
>>  Laat asseblief weet by watter wegbreeksessies jy gaan inskakel.  Ons het dit nodig om geskikte lokale te reël.  
>>  Enkele fotos is nog uitstaande.  As jy nog nie een ingestuur het nie loop jy werklik die risiko dat ons ons eie weergawes vir die laatslapers gaan gebruik.  Kyk na die voorbeeld.
>>  Ons probeer nog steeds om vir almal 'n plekkie op Weesgerus se terrein te kry.  Die kamerindeling is reeds gedoen en die chalets is tot dakhoogte toe volgepak en 'n hele paar het al laat weet dat hulle sal kamp.  Dankie - julle red ons!
>>  Van die kampeerders wil al Maandagaand kom.  Julle is welkom (laat net vir Hermien betyds weet) en ons sal die staanplek vir Maandagaand betaal.  Ons neem egter eers van Dinsdagmiddag af verantwoordelikheid vir etes en verversings.
  

2.  CMR Noord 
Daar is vakatures beskikbaar vir 'n maatskaplike werker met klem op Pleegsorg en Assessering by die Kindersentrum in Pretoria asook vir 'n finansiële beampte met 'n BCom agtergrond.  Navrae kan gerig word aan die Direkteur: CMR Noord :  e-pos: cmr@cmrn.co.za of skakel  012-460-9272/3/4.
  

3.  Skoolverwisselingskamp [graad 7 leerlinge]
29 September tot 3 Oktober 08 te Badseloop
Noordelike Sinode (Ringe van Pietpotgietersrus, Pietersburg, Louis Trichardt en Waterberg) hou 'n skoolverwisselingskamp vir alle graad 7 leerlinge wat volgende jaar hoërskool toe gaan. Die kamp het jaarlike baie goeie terugvoer van graad 7's wat beter voorberei vir die hoërskool terugkom, en ook 'n verdieping in hulle geloofslewe ervaar.
Koste:  R410.00 per persoon PLUS Busgeld [Sluitingsdatum vir inskrywings = 22 September 2008]
Navrae en inskrywing:  Kontak die kampleier, Ds Fritz Snyman, by 082 332 5781 of NGSuid Kerkkantoor 015 491 3537 fin@ngpottiessuid.org.za
  

4.  Jonk Live
Die JONK LIVE Musiekfees vind plaas oor die naweek van 29-31 Augustus 2008 in IRENE, Pretoria. Die Fees is ‘n NG Kerk Jeug inisiatief maar neem hande saam met verskeie vennote en kerke. Jongmense, kinders en gesinne word tydens die Feesnaweek op verskillende maniere geakkommodeer.

Die doel van die Fees is om ‘n platform te skep vir nuwe, veral Afrikaanse lof- en aanbiddingsmusiek wat in die kerk gebruik kan word.

Die Fees bestaan uit ‘n aandfees en ‘n dagfees. Die aandfees sal aan bekende kunstenaars ‘n geleentheid bied om nuwe musiek op die verhoog te plaas. Kunstenaars soos Louis Brittz, Retief Burger, Stass en Vertikaal sal in die aandfees te siene wees. Die dagfees gee aan gemeente musiekgroepe die geleentheid om hul talent ten toon te stel. Gemeentes van reg oor die land neem aan die dagfees deel.  Stalletjies en vermaak sal bydrae tot die feestelike atmosfeer. Dit is verseker ‘n gebeurtenis op die kalender wat nie gemis kan word nie. Word deel van die Jonk Live Facebook groep of stuur ‘n e-pos na jonk@ngkerk.org.za.  Alle inligting oor die Fees is beskikbaar by www.live.jonk.co.za of 012 342 0092. Kaartjies vir die dagfees kan gekoop word aanlyn by www.itickets.co.za.

  

5.  Missionêre gesprek
Daar is tans verskillende gesprekke en prosesse aan die gang met die fokus op missionêre bediening. Uit gesprekke blyk dit dat ons dieselfde begrippe gebruik maar ons vul dit met verskillende inhoude. Die Diensraad Gemeente Ontwikkeling gaan geleenthede reël waar ons oor hierdie tema gaan gesels en ek hoop jy kan by een van hierdie geleenthede inskakel. (Hierdie gesprek vorm deel van die groter gesprek waar ons wil voortgaan om ‘n kultuur van openheid en deursigtigheid te vestig en om die teologiese debat te stimuleer.)
Tema: Missionêre gemeentes en/in ’n missionêre sinode – hoe ver is ons al op hierdie pad? 
Datums:
>>  Middestad gemeentes:  14 Augustus: Kameeldrif, 09:00-13:00 (Kontak:  Francois Smit 082 348 0699)
>>  Oop-uitnodigingsgeleentheid aan almal wat nie vorige geleenthede kon bywoon nie:   21 Augustus: Kameeldrif, 09:00 -13:00  (Kontak: Willem Pretorius 083 560 6668).

6.  'n Oggend saam met dr Andrew Purves
>> Hiermee ŉ vriendelike uitnodiging om te kom luister na ŉ bekende teoloog uit Pittsburgh, VSA. Hy is 'n dosent in Pastorale Teologie by Pittsburgh Theological Seminary en besoek in Augustus veral Stellenbosch.  Prof Purves het in die laaste paar jaar twee uitstaande boeke oor predikantswerk geskryf: "Reconstructing Pastoral Theology" en "The Crucifixion of Ministry".  Beide dié boeke vra vir 'n diep teruggrype na en vertroue op die lewende Christus en sy werk in ons bediening.
Ons is bevoorreg om ŉ oggend van sy tyd te kry vir almal wat belangstel. Die geleentheid word gereël en aangebied deur Excelsus in samewerking met die Diensraad Gemeente Ontwikkeling van die Noordelike Sinode.
Onderwerp:     Reconstructing Pastoral Ministry: Christ’s Ministry, the Ministry of  the Congregation and our Pastoral Ministry.
Waar: NG Gemeente Suidoos-Pretoria, h/v Stella en Olivierstraat, Brooklyn, Pretoria.
Wanneer: Dinsdag 19 Augustus 2008: 09:30 - 12:30
Koste: R50:00 pp.
Om in te skryf:  Betaal registrasiegeld elektronies of andersins in by die rekening en epos of faks bewys van inbetaling. Sit asseblief name van persone wat inskryf en ID nommers by. Rekeningbesonderhede: TSO, ABSA Pretoria, Rekening nommer 1420 830 463 Takkode 323345.
Kontakbesonderhede van die Sentrum: sbo.excelsus1@up.ac.za / Faks: 012 4205276
 

7.  TEO-nuus
Vandag wonder Jurie le Roux of ons in die kerk nie dalk te veel wil voel en te min wil dink nie. Gerda de Villiers beweeg ligvoets en dansend saam met Salome oor Judea se geskiedenis tot die koms van die Romeine.  Dr Nelus Niemandt resenseer ‘n boek oor die sendinggeskiedenis en prof Dirk Human kondig die program van Pro Psalms aan.

 
8.  Bybel-Media Nuus
Dié week het Bybel-Media twee puik publikasies om bekend te stel - Christenleiers en Vrygewige Lewe, die Kerkbode en September se gesinstydskrif - LIG.  Lees die aangehegte nuusbrief [onder "Bylaes" hieronder] vir meer inligting.


9.  Stabilis : gemeentes se bedieningsvennoot
Stabilis in samewerking met SAPD Brooklyn en Villieria bied 'n damesoggend vir tuisteskeppers en huishulpe aan op Dinsdag, 26 Augustus 2008 (09:00-12:00).  Die doel van die oggend is om persone in te lig oor selfverdediging, sielkundige weerbaarheid en algemene daaglikse veiligheid.  Daar sal onder meer gekyk word na:  demonstrasie en inoeffening van selfverdedigingstegnieke met 'n oop hand;  sielkundige weerbaarheidsaspekte en praktiese voorkomingsmaatreëls wat daagliks op straat gebruik kan word.  Vir bespreking: kontak Jacques of Monica by (012)333-7702 of bespreek by info@stabilistc.co.za
 

10.  Buitelandse studietoer vir middestede en informele nedersettings
Die Diensraad vir Getuienis se Taakgroep vir Middestede en Informele Nedersettings stel bekend dat hulle 'n 10 dag-toer na Kaapstad en Maputo reël vanaf 5-14 Oktober 2008.  Die Diensraad stel beurse beskikbaar vir persone wat graag hierdie unieke geleentheid wil meemaak.  Afgesien van die kerke en organisasies wat ons gaan besoek, sal die blootstelling aan mekaar se verhale tydens hierdie 10 dae van onskatbare waarde wees in ons bediening aan gemarginaliseerde gemeenskappe, veral in middestede.  Predikante wat tans in middestadgemeentes arbei kan hierby ook baie baat vind.  Kontak asseblief vir ds Francois Smit om aansoek te doen of vir meer inligting by 082 348 0699 of epos hom by francosmit@mac.com of  kliek hier vir  'n inligtingsblad.  Slegs 7 persone kan gaan.  Sperdatum vir aansoeke:  16 Augustus 2008.
 

11.  Biografiese inligting : help asb...
Dr Dirk Viljoen skryf soos volg:


"In opdrag van die Algemene Argief van die Ned. Geref. Kerk, is ek alreeds sedert 1997 besig met die opbou van 'n Databasis van al die gelegitimeerde predikante (wat hulle status behou het) in die NG Kerk. 
Hierdie inligting sleutel ek eers in my rekenaar op 'n spesiale program in en stuur dit dan oor na die rekenaar van die Argief in Stellenbosch.  So het ek noual 2230 inskrywings deurgestuur.  Dit word dan gebruik vir die IN MEMORIAM-berigte in die Jaarboek en ander geskrifte van historiese aard of feesvierings.  U sal saamstem dat dit baie belangrik is !  Ons kan nie sonder hierdie databasis wees nie. 
Maar nou blyk dit tog dat ek baie van ons leraars se gegwens nog nie het nie.  Daar is 'n BIOGRAFIESE VORM wat moet ingevul word waarop al die dinge wat benodig word, gevra word.   Ek vra nou dringend dat al die leraars en emeriti van Noord Transvaal wat dalk nog nie hierdie vorm ingevul het en aan my besorg het, om dit asb. onverwyld te doen.
U kan 'n vorm by my aanvra op die volgende maniere: 

1. per e-pos: dirjoen@mweb.co.za
2. Faks aan my by 08 6670 6671 of 012/333-2942
3. Bel my by 012/333-2942 of 082 573 2708

4. Of per pos aan: Huis Herfsblaar Meenthuis 42, Webbweg 1244, Queenswood, 
Petoria, 0186.
Baie dankie vir u gewaardeerde reaksie en samewerking."


 
12.  Gemeente- en Kollega-nuus
Montana:  Vakature: Die gemeente beskik oor 'n aand-orrelis pos met ingang 1 September 2008.  Vereiste:  Klawerbord asook orrel ondervinding.  Navrae:  skakel gerus met die gemeentebestuurder:  Daan Delport (012)548 6100.

.........................................................................................................................
Rietfontein-Noord:  Halfdagseminaar rakende depressie (23 Augustus 08) - Neem asb kennis dat hierdie byeenkoms gekanselleer is. 

.........................................................................................................................
Pretoria-Dowes:  Die gemeente hou DV op Saterdag, 16 Augustus 'n potjiekos en potbrood kompetisie, 'n pretloop asook 'n mini-basaar by die Pioniersmuseum in Silverton. Lees in die aangehegte dokument meer oor hierdie besondere geleentheid.  Kom en geniet die dag!!

.........................................................................................................................
Doornpoort:  8 Familiegewoontes vir geloofsgroei in jou gesin - Kom woon die interaktiewe kursus by wat jou hiermee gaan help en wat jy dan kan gebruik om saam as gesin in geloof en gedrag te groei. Dis deel van die groter inisiatief, Familia: Families wat saam groei, en help gesinne familiegewoontes vorm wat kinders en ouers help om saam te groei in hulle geloof. Agterna bied hierdie gesinne die kursus in hul eie gemeentes aan.

Wanneer: Vrydag 15 Augustus 18:30- 21:00 en Saterdag 16 Augustus 9:00-15:00
Waar: NG Doornpoort
Koste: R100 per gesin: sluit materiaal en 1 ete in
Wie: Vir families met kinders ouer as vyf; die hele gesin woon die kursus by.
Kontak: Ds. Jampie Nel 0834304075/ jampie-nel@lantic.net of Doornpoort Kerkkantoor 8:00-13:00 Nicolene Smuts 012-5471456
 13.  Ander nuus
>>  Praktiese Teologie, Noordwes-Universiteit - bied 2 Pastorale beradingskursusse aan:
*  Genesing van emosionele pyn : 20 September 2008
*  Die wisselwerking tussen liggaam, gees en siel : 25 Oktober 2008
Lees meer hieroor in die aangehegte pamflet onder "Bylaes" hieronder.  
Navrae:  Prof Wentzel Coetzer, 083 660 0409 / wentzelcoetzer@telkomsa.net / wentzel.coetzer@nwu.ac.za
 

14.  Vir jou beskerming
*  Raak betrokke by misdaadvoorkoming.  Woon Sektor-polisieërings- en GPF-vergaderings by.  Tydens hierdie vergaderings word waardevolle wenke en inligting uitgeruil.  Vir meer inligting skakel met u plaaslike polisiedienskantoor.
*  Wanneer u aflewerings by u woning moet laat doen, reël met 'n verantwoordelike persoon om teenwoordig te wees om goedere in ontvangs te neem.  Sou die goedere in u woning geplaas moet word, moet die verantwoordelike persoon teenwoordig bly.  Die gebruik van toilette en wasbakke moet so gereël word dat dit onder toesig plaasvind en liefs nie binne die woning nie.  Hoe minder almal weet hoe dit in u woning lyk hoe beter.
Ry veilig wenk
*  Jongmense wat nie oor 'n geldige rybewys beskik nie moet nie toegelaat word om voertuie te bestuur nie.  Hierdie reël moet maar streng toegepas word.
*  Rook wat oor paaie hang hou gevaar vir padverbruikers in aangesien dit u sig beperk of dit kan u ook in gevalle oorweldig wanneer u deur rook moet ry.  Verminder die spoed, skakel die voertuig se ligte aan en maak die vensters toe.  As u die lugversorger aansit, maak seker dat die lug wat sirkuleer nie 'n reaksie by die insittendes veroorsaak nie.
BYLAES
Pastorale beradingskursus: Genesing van emosionele pyn

Potchefstroom: 20 Sept 08

Prof Wentzel Coetzer

 
In hierdie kursus word daar na verskillende areas gekyk waar mense oor die algemeen emosioneel seerkry, alreeds vanaf ‘n baie vroeë stadium van die lewe. Indien sulke onverwerkte pyn maar net diep weggebêre word dan is dit geneig om gedurende latere jare meer en meer na die oppervlakte te kom in allerlei verskuilde vorme. In hierdie verband word daar onder ander gelet op onverwerkte trauma wat dikwels die aanleidende oorsaak tot abnormale vrese is. Verder word ook sterk gefokus op die rol van die leuen gekoppel aan insidente van verwerping en emosionele aftakeling. Genesing impliseer dan onder andere dat die leuen êrens vervang moet word met die waarheid. Dan word daar vervolgens ook sterk gefokus op die rol van ongesonde emosionele bande uit die verlede wat oor die dikwels ook geneig is om emosionele en geestelike genesing te blokkeer. Talle voorbeelde word bespreek en praktiese riglyne vir die pastorale begeleiding van persone word aan die orde gestel.

Plek: Gastehuis aan linkerkant van hoofgebou van ALS-groep –  ongeveer 2 km uit Potch op JHB pad (N12) aan linkerkant
Koste: R140 (sluit in sleutelnotas)

Tyd:  08.00 – 13.00

Navrae en bespreking: 0836600409 of wentzelcoetzer@telkomsa.net (huis)

                                                                 wentzel.coetzer@nwu.ac.za (universiteit)

Handleiding: te koop (opsioneel): R120

_____________________________________________________________________

Pastorale beradingskursus

Die wisselwerking tussen liggaam, gees en siel

Potchefstroom: 25 Okt 08

Prof Wentzel Coetzer

In hierdie kursus word veral gefokus op die volgende aspekte:

· Die pastorale implikasies van die liggaam/denke verbintenis

‘n Bespreking van die geweldige sterk wedersydse invloed tussen liggaam en denke – ook die invloed hiervan op die immuunsisteem.



· Die rol van breinbeserings met betrekking tot pastorale berading

Hier gaan dit om die baanbrekerswerk van dr Daniel Amen op die gebied van breinskandering en die implikasies wat dit het vir pastorale berading.


· Pastorale implikasies betreffende die noue wisselwerking tussen liggaam, gees en siel

Hier word ‘n samevatting gegee van die belangrikste aspekte wat behandel word in die uiters belangrike boek, Blue Genes, deur dr Paul Meier et al. Hier gaan dit veral oor die rol van medikasie met betrekking tot pastorale berading.
· Liggaamlike probleme as moontlike uitvloeisels van onverwerkte trauma

In hierdie sessie word gefokus op die noue verband tussen onverwerkte trauma en sekere liggaamlike probleme. Soms vind daar spontane fisiese genesing plaas nadat trauma hanteer is.


· Die impak van intergeneratiewe trauma


Hier gaan dit oor die geweldige impak van een generasie se onverwerkte trauma op ‘n volgende generasie – in besonder ook wat betref liggaamlike probleme.

Plek: Gastehuis aan linkerkant van hoofgebou van ALS-groep –

          ongeveer 2 km uit Potch op JHB pad (N12) aan linkerkant
Koste: R140 (sluit in sleutelnotas)

Tyd:  08.00 – 13.00

Navrae en bespreking: 0836600409 of wentzelcoetzer@telkomsa.net (huis)

                                                                 wentzel.coetzer@nwu.ac.za (universiteit)

Handleiding: te koop (opsioneel): R120

BYBELMEDIA NUUSBRIEF 12

In die 1 Augustus-uitgawe van Kerkbode:

Hoofberig:  SA grondwet staan dalk voor grootste toets ooit met Konsepwetgewing oor Onteiening

Kerkbode berig ook oor:  

· Diep verdeelde Anglikane vergader in Engeland

· SA moet skroewe teen Zimbabwe vasdraai, vra kerkleiers

· “Nuwe Hart”-projek wil moraliteit bevorder

Aktuele artikels:  

· Dreigende morele ramp: wat doen die kerk? – Piet Strauss

· Daar is baie slegte nuus vir en oor die kerk. Maar daar is ook ’n ander storie – Schalk Pienaar

· Is dit tyd om Power Point af te skakel – Chris Jones

· Sinvolle kategese aan die “whatever”-generasie – Johan Avenant

Nuwe Publikasies: ...vir alle gemeentes(leiers)!

Christenleiers: Jannie le Roux & Braam Hanekom (redakteurs) ...R139.95 (14 % BTW ingesluit)
God se mense vir nuwe werklikhede. Geestelike leierskap maak die verskil.

In Christenleiers word nagenoeg twintig eienskappe van geestelike leierskap deur verskeie kenners ontgin. Geestelike leiers is nie beter as ander mense nie, maar weet onwrikbaar dat God in sy groot onverklaarbare genade sy hand op hulle skouers kom plaas het. Vanuit hierdie unieke eienskap wat by geestelike leiers voorkom, word gefokus op die sentrale temas wat vandag nodig is in die mondering van elke geestelike leier.

Vrygewige Lewe van Brian Kluth teen R54.50 (14 % BTW ingesluit)

40 Dae lange geloofsreis na ’n meer vrygewige lewe

Deur 40 dagstukke, geselekteerde gedeeltes uit die Bybel, artikels en praktiese werkblaaie, help die skrywer gelowiges om hulle huishoudelike begroting só op te stel dat hulle ’n meer vrygewige lewe tot voordeel van God en sy werk kan hê. 

40 Dae na ’n meer vrygewige lewe sal ’n verdieping in jou geestelike lewe bring en jou help om op God te vertrou om in jou behoeftes te voorsien.

In die September-uitgawe van LIG:
VOORBLAD:  Daar is liefde in die lug! Op die stoep voor die AH! Gastehuis van Arnold Hoon en Annelise Bosch (Villa Rosa se “Ruette”), word ’n glasie geklink op die geluk van Herman Hardick en Beatrix Eras​mus - oftewel Villa Rosa se “Ben” en “Jackie”. 
LEES OOK:
· Leer jou kind (flink) dink. Daar is talle maniere waarop jy hom kan help om flink te dink - van soggens se opstaan-roetine tot 7de Laan.

· 6 dinge wat gelukkige kinders régtig nodig het.  
 Pa, jy het ’n plek en ’n rol. 
· ATHS dalk die rede vir jou rustelose siel.  
 

Inligting, Navrae en Diensverskaffing:

Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za

 HYPERLINK "http://www.bybelmedia.co.za/"


Groete uit ’n winterskone Wellington.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: (021) 864 8223

